
13 eta 40 urte bitarteko herritarrak deituta daude PCR proba egitera

eta asteazkena bitartean egingo dira Gernika pasealekuko frontoi

estalian

Udal agintariek adin tarte horretako herritarrak probetan parte

hartzera animatu dituzte eta babes neurriak zorrotz bete behar direla

gogorazi dute

Hitzordua hartzeko astelehenetik aurrera deitzea gomendatzen da

Osasun Sailak eta Osakidetzak egiten dituzten zaintza eta kontrol

lanen barruan,  (baheketa) galbahe masiboa egiten hasiko dira

Beasainen datorren astelehenean hilak 26. 13 eta 40 urte bitarteko

beasaindarrak deituta daude Gernika pasealekuko frontoi estalian

kokatuko den azpiegituran PCR probak egitera. 

Probak astelehenetik, urriak 26, asteazkenera, urriak 28, egingo dira

honako ordutegian: 13:00etatik 20:00etara. Udalerriko ikastetxeetako

ikasleak, irakasleak eta langileak ikastetxean bertan antolatuko

dituzte txandak. Gainontzeko herritarrek aldez aurretik eskatu beharko

dute txanda astelehenetik aurrera telefono zenbaki hauetara deituz;

Beasaingo Osasun zentroa 943 02 77 00 eta Osasun-aholkuan 900 20 30

50.

Guztira, erroldaren arabera 4.190 herritar daude adin tarte horretan.

Proben emaitza guztiak SMS bidez bidaliko dira eta 72 ordutik beherako

epean jasoko dira. Epe horretan jasoko ez balitz osasun zentrora deitu

beharko da.

Babes neurriak eta arauak betetzea

Osasun Sailak egindako deialdia, ona dela aipatu du Aitor Aldasoro

Beasaingo alkateak herriko egoeraren benetako argazkia zein den

jakiteko eta adin horretako herritarrak PCR probetan parte hartzera

animatu ditu. Hala eta guztiz ere, segurtasun eta babes neurriak

zorrotz bete behar direla berretsi du gaixotasunaren hedatzea eteteko,

bereziki honen aurrean ahulenak diren adineko pertsonak babeste

aldera. 

Elkartasun jokabide hau gogoan, maskara ondo jantzita edukitzea, jende

pilaketarik ez gertatzea, higienea eta segurtasun distantzia

mantentzea ezinbestekoak dira alkatearen iritziz.  

Bien bitartean, Osasun Sailak eta Osakidetzak herritar guztiei

gogorarazten diete COVIDarekin bateragarriak diren sintomak edukiz

gero –besteak beste, sukarra, eztula, eztarriko mina, arnasteko

zailtasunak edo usaimenaren galera– beren etxeetan isolatzeko esta

osasun-zentroa deitzeko.

